JANGELA ZERBITZUA - LEZO INSTITUTUA 2024 - 2025

1.- Jangela zerbitzua Lezo Institutuan eskaintzen den beste jarduera bat da, beraz dagozkion xede
guztietarako Institutuko beste edozein ekintzari ematen zaion trataera izango du. Lezo Institutuko
helburu eta araudi orokorrak dira Jangelako araudi zehatz hau egiteko eta aplikatzeko garaian ildoak
markatuko dituztenak.

2.- Gizarte eta famili erritmoak aldatu egin dira, “jateko” esparrua ez da familiara soilik mugatzen eta gero
eta gazte gehiagok erabiltzen dute eskola jantokia. “Jatekoa” ezin da gorputzaren beharrizana asetzera
mugatu, ezta eskola jantokiko tartea ostalaritza zerbitzua izatera ere. Otordua eta eskola ordutegi
barruko elikatzeko denbora esperientzia hezitzaile, integratzaile eta integrala bilakatu behar dugu eta,
hezkuntza eta elikadura asmoekin batera, proposamen afektiboa txertatu behar dugu.

3.- Eskola-jantokiko aktibitatea errequlatzeko araudi marko orokorra dago. Bertan, besteen artean agindua,
zirkularra eta hitzarmen kolektiboa ditugu:

¢Agindua, 2000ko martxoaren 22koa, Hezkuntza, Unibertsitate eta Ikerketa Sailburuarena, Euskal
Autonomia Erkidegoko Unibertsitateaz kanpoko ikastetxe publikoetarako derrigorrezko
ikasmailetako eta Haur Hezkuntzako (2. zikloa) jantokiak arautzen dituena. EHAA 2000-03-28.

¢Zirkularra, Administrazio eta Zerbitzuen Sailburuordearena, zuzeneko kudeaketa eskola-jantokien
funtzionamendurako jarraibideak ematen dituena.

¢ Eusko Jaurlaritzako Hezkuntza, Unibertsitate eta Ikerketa Sailaren menpeko zuzeneko kudeaketako
eskola-jantokietarako kolektibitate-enpresen hitzarmen kolektiboa.

4.- Araudi honen helburu nagusia Jangela zerbitzuaren erabiltzaileen eta bertako langileen eskubideak
babestea eta betebeharretako batzuk finkatzea da.

5.- Jangela zerbitzua borondatezkoa da, ez da inor behartuta gelditzen. Izenematearekin batera Barne
Araudi hau ezagutu eta onartzen dela adierazten da. Horretarako erabiltzaile eta guraso edo tutoreek
araudiaren onarpena bere zehaztapen guztiekin sinatuko dute.

6.- Ikasleen betebeharrak izango dira:

6.1.- Jangelara sartu baino lehen, komunetik pasa eta eskuak garbitzea, gero bukatu arte ezingo da
atera.Dagokion ordurako prest egongo da sarreran.

6.2.- Jangela barruan:

6.2.1.- Ikasle orok esleitu zaion tokia okupatuko du.
6.2.2.- Ikasleek ezin dute office edo sukaldean sartu espresuki baimenduta ez badira.

6.2.3.- Denetik jan behar da. Plater bakoitza bukatu behar da hurrengora pasatzeko eta menu osoa jango
da.

6.2.4.- Erabiltzaile guztiek aldez aurretik ezagututako menua bazkalduko dute. Dieta bereziak emateko
indarrean dagoen araudia errespetatuko da. Hezkuntza Sailak homologatuta dituenak besterik ezin
izango dira eman. Dietaren beharra jangelan izena emateko garaian adierazi behar da, dagokion mediku
agiria eta eskatutako bestelako dokumentuak aurkeztuz. Kasu guztietan, dieta bereziaren tramitazioa
bukatu arte ezin izango da zerbitzatu.

6.2.5.- Jangelara bazkaltzera etortzen gara eta ahal bada giro lasaian gustura egotera:

6.2.5.1.- Tresneria edo janariarekin ez gara jolastuko.

6.2.5.2.- Ez dugu zarata edo iskanbilarik sortuko, ezta garrasika hitz egingo ere.

6.2.5.3.- Bazkaltzean txukuntasunez arituko gara. Tresna eta instalazio guztiak zainduko ditugu.

6.2.5.4.- Ez dugu zuzenean janaria orgatxoetan hartu edo bertan utziko.

6.2.5.5.- Uraren bila joateko, edo beste zereginetarako, ez da mahaikide bat baino gehiago
batera altxatuko eta zuzenean joango dira beste mahaietan geratu gabe.

6.2.5.6.- Ez ditugu langileak oihuka deituko, behar izatean eskua altxatuko duqu.

6.2.5.7.- Besteen janaria, platera edo tresneria ez ditugu ukituko. Ez dugu janaria eman, jaso
edo trukatuko bazkalkideen artean.

6.2.6.- Bazkal garaia gure arteko harremanetarako aprobetxatzen saiatuko gara. Jangelara ez dugu inongo
objekturik sartuko, hala nola, liburu, apunte, koaderno edo aurikular edo bestelakorik. Gailu

elektronikoei dagokionez, Institutuan orokorrean dagoen araudia errespetatuko dugu.

6.2.7.- Jangelan ez ditugu jantziko burua, aurpegia edo eskuak estaltzen dizkiguten jantzi edo osagarririk,
ezta jatean edo mahaian esertzean traba egiten digutenak ere.

6.2.8.- Jangelatik ezin da janaririk atera eta menua bukatu arte ezin da atera.
6.2.9.- Bazkal ondoren mahaia jaso egin behar da eta baita ingurua garbitu ere; horretarako mahaikideak

elkarren artean antolatu behar dute. Bukatutakoan, garbiketan erabilitako tresneria jasoko dute eta
baimena eman arte itxarongo da jangelatik mahaika atera ahal izateko.

6.3.- Jangelatik ateratzean:

6.3.1.- Arratsaldez klasea dagoen egunetan, liburutegia irekita mantenduko da 15:40 arte eta zaindaria
zaintzan egongo da eraikinaren barruan.

6.4.- Jangela erabiltzaileek, zerbitzua duten equnen batean, ezin badute etorri, ahal izatean, idatziz abisatu
behar dute aurretik, jakin bezain pronto.

6.5.- Zerbitzua dagokien equn batean, Institutura etortzen badira baina jangelan ez badira geratu behar,
arrazoia edozein izanda, guraso edo tutoreen justifikazio idatzia entregatuko dute atezaintzan jakin
bezain pronto. Lehenago ez badute egin, equn berean, goizeko lehen saiora sartu baino lehen
entregatuko dute. Gurasoen justifikazioa ez badute ekarri, ikasleak informatuko du, modu berean
atezaintzan idatziz, eta, hurrengo equnean, gurasoen justifikazioa ekarriko dute. Institutura etortzen ez
den egunetan, ez da jangelarako justifikapen berezirik egin behar, kasu honetan, ez etortzea
justifikatzeko tutore edo irakasleari ematen zaion gurasoen justifikazio idatziarekin nahikoa da.

6.6.- Jangela zerbitzua daukan equn batean, ikaslea institutura etorriko balitz baina jantokira ez, eta abisu
edo justifikazio idatzia egongo ez balitz, familiari abisatuko zaio.

7.- Ikaslearen familiak ordainduko du dagokion kuota ezarritako epeen barruan.
7.1.- Bazkaltzeko aukeratutako astegunak finkoak dira eta ezin dira nolanahi aldatu.

7.2.- 1zena emanda ez dagoen ikasleren batek noizbehinka jangela zerbitzua erabili nahi badu aurretik
(gutxienez bi equneko aurrerapenaz) idatziz abisatuko du eta menua ordainduko du.

7.3.- Kuotak, hilaren lehenengo equnetan kobratuko dira banku-helbideratzearen bitartez.

7.4.- Ohiko erabiltzaile guztiek zortzi kuotak ordaindu beharko dituzte, lehenengoa urrian eta maiatzean
azkena.

7.5.- Kuotaren kalkulua egiteko, bazkaltiar bakoitzak, ikasturtean zehar, jangela zerbitzua daukan egun
zehatzak zenbatuko dira; kontutan hartuko da iraila eta ekaineko aldietarako izena eman duen ala ez;
hori bazkaltiar horri dagokion menuaren prezioarengatik biderkatu eta urritik maiatzera arteko zortzi
kuotetan zatituko da.

7.6.- Jangelako kuota kobratzeko arazoak daudenean, zerbitzua erabiltzeko, kuota aurretik ordaintzea exijitu
daiteke.

7.17.- Ordainketa arazoak ez badira konpontzen, erabiltzailea zerbitzurik gabe utz daiteke, behin behineko
edo behin betiko zuzenean.

7.8.- lkasturtean zehar erabiltzaileren batek baja eskatzen badu, hamabost equneko aurrerapenarekin
adierazi beharko du, eta dagokion kitapena egingo zaio. Ikasturte hasieratik jangela zerbitzua izan dituen
equnak, kobratuko zaizkio eta, ordura arte, kuotetan ordaindutakoa deskontatuko zaio.

8.- Jangela garaian antolatzen diren jarduera osaqgarrietan Institutuko eskoletarako dugun diziplina araudia
erabiliko da.

9.- Arauak hausteak ondorioak izango ditu eta arduradunek gertatutakoari egokitutako neurriak hartuko
dituzte:

9.1.- Jarrerak zuzentzeko neurriak hartzean, hutsegiteen parekoak izango dira eta azken helburua ikaslearen
hezkuntza-prozesua hobetzea izango da. Hutsegiteak eragindako kaltea leheneratzea eta burututako
hutsegiteaz eta aurrerantzean berriro ez gertatzeko erari buruzko hausnarketa eragiteko hartuko dira
erabakiak. Beraz ondorioak hezitzaileak izango dira.

9.2.- Institutuko beste edozein hutsegite kalifikatzeko edo neurri zuzentzaileak aplikatzeko era berean
jokatuko da. Honela Jangela garaiko hutsegiteek AJAn zehazten den trataera izango lukete kasuan
kasukoa: jokabide desegokiak, bizikidetzaren aurkakoak edo bizikidetzari kalte larria eragiten dioten
jokabideak.

9.2.1.- Gainera, neurrien artean hauek egon daitezke:
¢ Ahoz ohartarazi, era pribatuan.
¢ Guraso edo tutoreei informatzea.
¢ lkaslea mahaiaz aldatzea, beste talde batean edo bakarrik jarriz denboraldi baterako edo
ikasturte bukatu arte.
¢ Plater bat bukatu ezean, hurrengoa ez zerbitzatzea.
¢ Zeregin konpentsatzaileak:
0 Hutsegiteak eragindako kaltea edo galera berreskuratu edo leheneratzeko
o Edota burututako hutsegiteaz eta aurrerantzean berriro ez gertatzeko erari buruzko
hausnarketa eragiteko.
¢ Kuota ordaintzeko arazoak ematen dituztenei hau aurretik eskatzea.
¢ Jangela zerbitzutik kanpo behin behineko edo behin betiko gelditzea.

9.2.2.- Ikaslea behin behineko Jangela zerbitzutik kanpo uzten bada, astebeterako edo gutxiagorako
kanporatze kasuan ez da dirurik deskontatuko. Aldiz epe handiagorako kanporatua bada
lehenengo astea ez, hortik aurrera janariari dagokion kopurua ez zaio kobratuko baina jangela
zerbitzuak dituen beste gastuak ordainduko ditu. Ikasturte bukatu arte zerbitzurik gabe
uztekotan, dagokion diru kitapena egingo zaio.

